
Fiosrachadh do thidsearan

Ro-ràdh

Tha an dùbhlan neach-ionnsachaidh seo air a sholarachadh le Foghlam Alba airson taic a chur ri teagasg foghlam èiginn is fulangais. Tha e a’ cur dùbhlan mu choinneamh luchd-ionnsachaidh freagairt a thoirt do shuidheachadh èiginn an lùib briseadh a-mach air a’ ghalair roileach, a’ cleachdadh nan stòras a tha air an liostadh mar phuing tòiseachaidh don rannsachadh aca fhèin.  

Tha an duilleag ‘fiosrachadh do luchd-ionnsachaidh’ a tha còmhla ris a’ toirt seachad fiosrachadh mun dùbhlan, a’ mìneachadh nan gnìomhan obrach, eisimpleirean de stòrasan feumail agus a’ tabhann cheistean air am faod luchd-ionnsachaidh meòrachadh.  

Ga thoirt nas fhaide

Dh’fhaodadh luchd-ionnsachaidh tuilleadh rannsachaidh air sgaoileadh a’ ghalair roileach ann an 2001 a ghabhail os làimh agus soirbheachas no eile an fhreagairt don chùis-èiginn a luachadh. Bu chòir dhaibh cuideachd beachdachadh air na leasanan rin ionnsachadh, na buaidhean fad-amail air coimhearsnachdan tuathanachais is dùthchail, agus na builean nas fharsainge air a’ chomann-shòisealta. 
Bhiodh seo ag iarraidh co-chur air sgilean rannsachaidh agus sgrùdadh air an fhìor chùrsa thachartasan a’ gabhail a-steach saidheans, eachdraidh, cruinn-eòlas, nuadh-eòlas agus ICT.
An dèidh an fhìor chùrsa thachartasan agus na buaidhean fad-amail a sgrùdadh, thathar an dòchas gun urrainn do luchd-ionnsachaidh tuigse fhaighinn air cudromachd a bhith deiseil mu choinneamh chùisean-èiginn. 
Eòlasan agus Builean

· Tha mi ag ionnsachadh cunnart a mheasadh agus a’ làimhseachadh, mi fhìn agus càch a dhìon, agus comas air cron a lùghdachadh mar a ghabhas sin a dhèanamh. HWB 1-16a - 4-16a

· Tha fios agam agus is urrainn dhomh taisbeanadh mar a chumas mi mi fhìn agus càch sàbhailte agus dè a nì mi ann an raon de shuidheachaidhean èiginn. HWB 1-17a - 4-17a

· Is urrainn dhomh fiosrachadh bho stòran eileagtronaigeach inntrigeadh, a lorg agus a chleachdadh gus ionnasachadh a chuideachadh, a shaidhbhreachadh agus a leudachadh ann an diofar cho-theacsaichean.  TCH 1-03b

· Is urrainn dhomh ICT a chleachdadh gu h-èifeachdach ann an diofar cho-theacsaichean ionnsachaidh tarsainn a’ churraicealaim, gus fiosrachadh buntainneach inntrigeadh, a thaghadh agus a thaisbeanadh ann an raon de ghnìomhan. TCH 4-03b

· Dè na dòighean sam faodadh seo buaidh a thoirt air a’ chomann-shòisealta fharsaing?
Dè bu chòir a’ choimhearsnachd tuathanachais a bhith a’ dèanamh gus cuideachadh leis an sgaoileadh?
   
Am bu chòir fios a chumail ris a’ phoball mu gach nì a tha a’ tachairt?


Cò a bhios comasach do chuideachadh a’ dèanamh na dh’fheumar a dhèanamh?

Dè cho luath ’s as urrainn don choimhearsnachd tuathanachais dèiligeadh ris an 
t-suidheachadh?





Càite am bu chòir  d’ oidhirpean a bhith cuimsichte?

Ceistean meòrachail

· Dè tha thu airson am poball a dhèanamh?  
Gnìomhan

Seall air na cliopan air làrach-lìn a’ BhBC a tha a’ coimhead ri sgaoileadh a’ ghalair roileach ann an 2001 (faic ‘Stòrasan’) gus do chuideachadh a’ co-dhùnadh air do dhòigh freagairt don sgaoileadh ùr seo. 
Dèan rannsachadh air a’ chomhairle làithreach a tha air a sholarachadh le buidhnean an riaghaltais a tha air an liostadh fo ‘Stòrasan’ agus comharraich am fiosrachadh a bheir thu don phoball.  
A’ cleachdadh nam beachdan a thug thu bho na cliopan agus am fiosrachadh a fhuair thu bhon rannsachadh agad, cruthaich sgriobt airson co-labhairt mheadhanan mas-fhìor far a bheil thu a’ taisbeanadh do mhodh-obrach a thaobh an sgaoilidh agus a’ freagairt cheistean.
Fiosrachadh mun dùbhlan

Tha aig a’ bhuidheann agad ri ciad fhreagairt an riaghaltais do sgaoileadh air a’ ghalar roileach eagrachadh.  

Chan e a-mhàin gu bheil agad ri co-dhùnadh dè dh’fheumar a dhèanamh gus an sgaoileadh a chasg ach gum feum thu cuideachd fiosrachadh a chumail ris a’ phoball. 

Tha am poball gu nàdarrach ag iarraidh fios mu dheidhinn far na thòisich an sgaoileadh seo agus a bheil bagairt na lùib. Tha a’ choimhearsnachd tuathanachais ag iarraidh fiosrachadh a thaobh na buaidh a tha comasach a thighinn air am bith-beò.
Fiosrachadh do luchd-ionnsachaidh
Stòrasan

Naidheachdan a’ BhBC: An galar roileach -
http://news.bbc.co.uk/1/hi/in_depth/uk/2001/foot_and_mouth/1182631.stm
NHS: An urrainn do dhaoine an galar roileach a ghlacadh? -
http://www.nhs.uk/chq/pages/2348.aspx?categoryid=200&subcategoryid=2004

